
25. januar 2019 

 

Inatsisartut suleriaasiat § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqut: 

 

1. Matumuuna Naalakkersuisut siulittaasuata Kim Kielsen-ip aqqani, Namminersorlutik 

Oqartussat tamakkiisumik ilaannarkortumillu ingerlatsiviit pigisaanni, 

siulersuisoqarnerannut aqutsivik akisussaaffigisaattut inissisimava? 

 

2. Namminersorlutik Oqartussat tamakkiisumik ilaannarkortumillu ingerlatsiviit 

pigisaanni, Naalakkersuisut akisussaasuusut ingerlatsivinni siulersuisuutitaat 

qaqugumulluunniit immikkut ittumik ataatsimeersuartillugit taarsersinnaatitaavaat? 

 

3. Ingerlatsiviit siulersuisusoqartut, Naalakkersuisut aqqaniittuni, massakkut 

Naalakkersuisutut ingerlatseqatigiittut kingulliit atuutilerneraniit, ingerlatsiviit 

siulersuisunik inuttassaqarsimanngitsut minillugit, immikkut ittumik 

ataatsimeersuartitsinermi: 

a) Qassit, suliffeqarfinnilu sorlernilu siulersuisut taarserneqarpat?  

b) Siuelersuisut taarserneqarnerannut suut patsisaappat? 

Naalakkersuisut qinnuigineqarput siulersuisut ataasiakkaarlugit apeqqutigisat a) 

aamma b)-mut atassuserlugit paasinartunngorlugit akissagaat. 

 

4. Ingerlatsiviit siulersuisoqartuni, Naalakkersuisut aqqaniittuni, naliginnaasumik 

ataatsimeersuarnermut piffissaq malinnagu politikkitigut taarsiisarneq 

Naalakkersuisut pissusissamisoortippaat, pissusissamisoortikkusuppaallu? 

 

5. Namminersorlutik oqartussat tamakkiisumik ilaannarkortumillu pigisaanni 

siulersuisuni massakkut inissisimasuni Kalaallit Nunaanni najugaqanngitsut: 

a) Qassiuppat? 

b) Ingerlatsiviit sorlerni siulersuisuuppat? 

c) Inissisimaffigisaq sorlermiippat, soorlu siulittaasutut imaluunniit ilaasortatut? 

Naalakkersuisut qinnuigineqarput siulersuisut ataasiakkaarlugit apeqqutigisat a), b), 

aamma c)-mut atassuserlugit paasinartunngorlugit akissagaat. 

 

6. Naalakkersuisooqatigiit, Naalakkersuisut siulittaasuat, Naalakkersueqataarnermullu 

suleqataat, siulersuisunik inissiisarnerminnut oqaasinnaaq “professionalisering” 

patsisigisarpaat. Naalakkersuisut, siulersuisut inuttassanik amiganngitsuni, immikkut 

ittumik ikerinnarsuaq ataatsimeersuartitsisaqattaarnermi, siulersuisunik 

tarseraatitsinertik tutsuiginartutut “professionalisme”-mik periuseqartumik 

ingerlatseriaasitut isigaat? 

(Inatsisartunut ilaasortaq, Pele Broberg, Partii Naleraq) 

 

Tunngavilersuut: 

 

Naalakkersuisooqatigiit tapertaallu kingulliit inissinneqarneraniilli Namminersorlutik Oqartussaq 

aqqani siulersuisut ilaasortaannut tunngasunik eqqumiitsunik pisoqaqattaarpoq. 

 

Tamanna pillugu Naalakkersuisut tapertaallu ersarissumik inuiaqatigiinnut Inatsisartunullu 

paasissutissiisariaqarput. 

 

Apeqqutit ullut suliffiusut qulit (10) iluanni akineqarnissaat kissaatigineqarpoq. 

